
РЕПУБЛИКА СЕВЕРНА МАКЕДОНИЈА 
REPUBLIKA E MAQEDONISË SË 

    
 
До Државната комисија за спречување на корупцијата, доставено е Барање за 
мислење. 
 
Државната комисија за спречување на корупцијата согласно член 17 од Законот за 
спречување на корупцијата и судирот на интереси (,,Службен весник на Република 
Македонија“ бр. 12/2019) и член 41 –б од Деловникот за работа на Државната 
комисија за спречување на корупцијата бр.02-3794/1 од 08.08.2019 година, бр.03-
2198/1 од 12.06.2020 година, бр.02-8774/1 од 17.10.2022 година, бр. 02-3087/1 од 
06.12.2024 година и 02-2451/1 од 20.07.2026 година, го дава следното 

Судирот на интереси е дефиниран во член 2 став (3) од Законот за спречување на 
корупцијата и судирот на интереси, и тоа: 
„(3) Под судир на интереси се подразбира состојба во која службеното лице има 
приватен интерес што влијае или може да влијае врз непристрасното вршење на 
неговите јавни овластувања или службени должности.“ 
 
Согласно член 8 став (2) од истиот закон: 
„Под поимот „службено лице“ се подразбираат сите избрани или именувани лица и 
вработените во јавниот сектор.“ 
 
Со член 72 став (1) и (2) од истиот Закон е регулирано како секое службено лице 
треба да постапува во ситуација кога ќе се најде во состојба на судир на интереси: 
„(1) Службеното лице во своето работење, е должно да внимава на потенцијален 
судир на интереси и да преземе мерки за негово одбегнување. 
(2) Во случај на сомневање за постоење судир на интереси, службеното лице е 
должно да ги преземе сите неопходни мерки за да го спречи влијанието на 
неговиот приватен интерес или приватниот интерес на друго лице врз 
извршувањето на неговите овластувања и должности и за тоа да го извести својот 
претпоставен.“ 

Со член 73 од истиот Закон е предвидено пријавување на состојба на судир на 
интереси од страна на службените лица: 
„(1) Ако службено лице учествува во расправа на орган или тело во кое се одлучува 
за работи зa кои тоа или блиско лице има приватен интерес, службеното лице е 
должно да го пријави постоењето на приватниот интерес и да се изземе пред 
расправата и одлучувањето, а најдоцна пред почетокот на одлучувањето. 
(2) Органот или телото на чија седница лицето од ставот (1) на овој член го 
соопштил постоењето на приватен интерес, е должно тоа да го констатира и внесе 
во записник. 
(3) Прикривањето на постоење приватен интерес од страна на службеното лице 
претставува повреда на должноста и основа за покренување постапка за 
утврдување на одговорност и изрекување на мерки согласно со овој закон.“ 
 
Член 75 став (1) од Законот за спречување на корупцијата и судирот на интереси го 
предвидува изземањето на службените лица при постоење на судир на интереси 
или потенцијален судир на интереси: 
„(1) Кога службеното лице ќе дознае за околности што укажуваат на постоење на 
судир на интереси или на потенцијален судир на интереси, е должно веднаш да 
побара да биде изземено и да запре со своето постапување. 
(2) Службеното лице ќе биде изземено од вршењето на определено дејствие со 
одлука на органот во кој е избрано или именувано, односно каде што врши 
функции, јавни овластувања или службени должности и по барање на 
заинтересирано лице кое дознало за околности што укажуваат на постоење на 
судир на интереси или на потенцијален судир на интереси.“ 
 
 
 
 
Во однос на посебните обврски на инспекторот, согласно член 16 од Законот за 
државен пазарен инспекторат: 
„Инспекторот не смее да врши или да присуствува на инспекциски надзор над 
субјектот на надзор, ако тој или член на неговото семејство е сопственик или 
сосопственик, член на орган на управување или надзорен орган или каде што тој 
или член на неговото семејство има личен интерес. 
Како член на семејство од ставот 1 на овој член се смета лице кое е во крвно 
сродство во права линија со инспекторот во согласност со закон. 
Дејствијата преземени спротивно на ставот 1 од овој член се сметаат за ништовни 
и се предмет на дисциплински престап.“ 

Од наведените одредби произлегува дека службеното лице – инспектор е должно 
континуирано да внимава на постоење на потенцијален или реален судир на 
интереси и да презема соодветни мерки за негово спречување, а во случај на 
постоење на околности што укажуваат на судир на интереси, да постапи согласно 
одредбите за пријавување и изземање. 
 
Согласно член 44 став (6) од Законот за спречување на корупцијата и судирот на 
интереси: 
„Службено лице можеможеможеможе да остварува приходи од научни, наставни, културни, 
уметнички и спортски активности и приходи од авторски, патентни и слични 
права, интелектуална и индустриска сопственост, освен ако со закон не е освен ако со закон не е освен ако со закон не е освен ако со закон не е 
поинаку определено.“поинаку определено.“поинаку определено.“поинаку определено.“    
Имајќи ги предвид наведените законски одредби, Државната комисија е на 
мислење дека службено лице – инспектор вработен во Државниот пазарен 
инспекторат може да остварува приходи од активностите и правата наведени во 
член 44 став (6) од Законот за спречување на корупцијата и судирот на интереси, 
освен ако со друг закон не е поинаку определено. 
 
Во однос на можноста за дополнителен ангажман кај друг работодавач со неполно 
работно време, согласно член 121 од Законот за работните односи: 
„(1) Работникот, кој работи полно работно време, може по исклучок да склучи 
договор за вработување со неполно работно време со друг работодавач, меѓутоа 
најмногу за десет часа неделно, со претходна согласност на работодавачите, каде 
што е вработен со полно работно време. 
(2) Обврзен составен дел на договорот за вработување според ставот (1) на овој член 
е договорот за начинот на остварувањето на правата и обврските од овој работен 
однос со оглед на правата и обврските на работникот кај работодавачот, каде што 
е вработен со полно работно време 
(3) На работникот, кој склучува договор за вработување според ставот (1) на овој 
член, престанува да му важи договорот за вработување во согласност со овој закон, 
по изминувањето на договореното време, или ако е повлечена согласноста на 
работодавачот, каде што работникот е во работен однос со полно работно време.“ 
 
Во врска со цитираниот член од Законот за работните односи, надлежен за 
спроведување на овие одредби во конкретниот случај е директорот на Државниот  
пазарен инспекторат како работодавач, кој е должен да направи проценка дали 
извршувањето на работни задачи кај друг работодавач со неполно работно време 
може на некој начин да влијае врз непристрасното вршење на службените  

должности кај лицето кое има поднесено барање за вршење на дополнителна 
работа. 
 
Притоа, дозволеноста на дополнителниот ангажман не го ослободува службеното 
лице од обврската за почитување на одредбите од Законот за спречување на 
корупцијата и судирот на интереси и Законот за државен пазарен инспекторат, 
особено од обврската за спречување, пријавување и изземање во случај на 
постоење судир на интереси или потенцијален судир на интереси. 
 
Во натамошното извршување на службените должности, Државната комисија 
укажува дека потребно е да се имаат предвид и следните одредби од Законот за 
спречување на корупцијата и судирот на интереси: 
Член 4 – Начело на интегритет 
„(1) Секој е должен во вршењето на функцијата, јавното овластување и службената 
должност да постапува совесно, стручно, одговорно, чесно, ефикасно и 
непристрасно. 
(2) Службеното лице во извршувањето на јавните овластувања и должности е 
должно да ги почитува начелото на законитост, начелото на еднаквост, начелото 
на јавност, етичките норми и професионалните стандарди, без дискриминација 
или повластување на кој било со целосно почитување на јавниот интерес. 
(3) Службеното лице во вршењето на својата функција е должно да внимава на 
евентуален судир на интереси и при извршувањето на јавните овластувања и 
должности не смее да се раководи од лични, семејни, верски, партиски и етнички 
интереси, ниту од притисоци и ветувања од претпоставениот или од друго лице.“ 
Имајќи го предвид наведеното, службеното лице е должно при секое постапување 
да го штити јавниот интерес и да обезбеди непристрасно и совесно извршување на 
службените должности, како и да избегнува ситуации во кои неговиот приватен 
интерес може да влијае или да создаде впечаток дека може да влијае врз 
непристрасното вршење на неговите службени овластувања и должности. 

